
NASIRIDDIN TUSIYNING BILISH FALSAFASIGA OID QARASHLARI 

 

TDSHU, ―Sharq falsafasi va germenevtika‖ kafedrasi o‗qituvchisi 

Abduvaxobova Gulsara Akromjon qizi 

 

Annotatsiya: Ushbu maqola Nasiriddin Tusiyning bilish falsafasiga oid 

qarashlariga bag‗ishlangan bo‗lib, uning gnoseologik qarashlari faylasufning asarlari 

asosida tahlil qilingan.  

Kalit so„zlar: Hayulo, ilm-ul yaqiyn, yunon-rim falsafasi, saydi komil, ―Adab ul-

mutaallimin‖. 

 

Аннотация: Данная статья посвящена взглядам Насириддина Туси на 

философию познания, и его гносеологические взгляды анализируются на 

основе трудов философа. 

Ключевые слова: Hayulo, илм-ул якийн, греко-римская философия, сайди 

комил, «Адаб ул-мутааллимин». 

 

Annotation: This article is dedicated to Nasir al-Din al-Tusi's views on the 

philosophy of knowledge, and his epistemological views are analyzed based on the 

philosopher's works. 

Keywords: Hayulo, ilm-ul-yaqin, Greco-Roman philosophy, saydi komil, "Adab 

ul-mutaallimin." 

 

Inson boshqa mavjudotlardan farq qilib, ongga, oʻz-oʻzini anglash qobiliyatiga 

egadir. Shu tufayli ilmga intilish, oʻz hayotining maqsadi va mazmunini bilishga 

tirishish, goʻzallik yaratishga va har tomonlari barkamol boʻlishga urinish, axloqiy 

meʼyorlar barcha davr va millat kishilariga xos boʻlgan umuminsoniy xislat va 

fazilatlardir. Bilish va oʻz-oʻzini bilish – bular shunday aqliy amaliyotki, ular koinot bilan 

bogʻliq boʻlgan uygʻunlikni va unga muvofiq keladigan jamiyatni shakllanishini idrok 

etish boʻlib, bular ham oʻz navbatida inson haqidagi gʻamxoʻrlikni koʻzda tutgan holda 

tashkil topganlar. Hozirgi zamon taʼlim-tarbiyasidan farqli oʻlaroq, qadimgi zamon 

taʼlim tizimi axborotlarni berish va aqliy qobiliyatni mashq qildirishdangina iborat emas 

edi. U hayot uchun zarur boʻlgan jismoniy va ruhiy sifatlarni tayyorlashni koʻzda tutar 

edi.  

Bilish masalasida Tusiy fikrlariga to‗xtaladigan bo‗lsak, bu haqda mutafakkirning 

―Axloqi Nosiriy‖ asarida qimmatli ma‘lumotlar keltirilgan. Muallif asarning toʻrtinchi 

faslini insonning boshqa barcha mavjudotlardan afzalligini isbotlashga bagʻishlagan. 

Uning daliliga koʻra, tabiiy jismlar jism boʻlganliklari tufayli bir-birlariga teng va barobar 

boʻlib, ularning oralari darajalarga va fazilatlarga boʻlingan emas. Maʼnaviy jihatdan 

ularning hammasi bir hududda boʻlib, uzunlik, kenglik va chuqurlikda farqlari boʻlsa 

ham va koʻrinishdangina turlarga boʻlinsalar ham, baribir birinchi javhardan (hayulo) 

kelib chiqqan jins suratidadirlar. Insonning kamoloti ikki xil boʻlib, bu uning gapirish 

quvvatining ikki turligidan kelib chiqadi: birinchisi ilmiy quvvat, ikkinchisi esa amaliy 

quvvatdir. Ilmiy quvvatning kamoli shundaki, uning shavqi-zavqi narsalar mohiyatini 

idrok etishga qaratilgan ilmlarda boʻlib, ularning taqozolariga muvofiq haqiqatlarga 

tagigacha yetishga chidam bilan yondoshiladi va nihoyat oldinga qoʻyilgan 

maqsadlarga erishiladi. Amaliy quvvatning xususiyati shundaki, oʻziga xos boʻlgan 

barcha quvvatlarni tartibga keltirib, ularning bir-birlariga muvofiq kelishlarini 

taʼminlaydi. Natijada ular oʻrtasida tinchlik oʻrnatib, hammaga maqbul boʻlgan axloqiy 

sifatlarni vujudga keltiradi35. 

Aql taqozosiga koʻra, har narsani oʻz joyiga va vaqtiga qarab belgilash va bunga 

qoʻshimcha sifatida har bir muayyan shaxsning saodati uning tarkibiy qismi ekanligini 

qayd etish lozim. Faylasuf hakimning nuqtai nazari barcha haqiqatlarning tahqiqini oʻz 

ichiga olmogʻi lozim. Shu sababga koʻra, barcha saodatni besh qismga boʻlib chiqdi. 

Birinchisi, nimaiki, badanning sihat-salomatligi, his tuygʻularni ravonligi va mijozning 

moʻtadilligiga taalluqli boʻlsa, ikkinchisi nimaiki, molu-davlat va yordamchilarga taalluqli 

boʻlsaki, unga tayanib, oʻz qadami va mavosati  tufayli yaxshi odamlar bilan aloqaga 

kirishib, ularni koʻnglini shod qilsa va boshqa xatti-harakatlari bilan tahsinga 

sazovorligini koʻrsatsa, uchinchisi hadislarda aytilgan yaxshi narsalarga taalluqli 

boʻlgan xayrli narsalarning xalq oʻrtasida yoyilganligini hisobga olib, ularning tashviqi 

orqali fazilatini namoyon qilib, maqtovga sazovor ishlari bilan nom qozonsa, 

toʻrtinchisi, bu  bilan maqsadlar va talab qilinayotgan umidlarni hosil qilishga  taalluqli 

boʻlgan oʻz ifodasini koʻrsatsa, beshinchisi yuqori sifatlarga taalluqli boʻlgan sogʻlom 

fikr va maslahatlari bilan savob ishlarni keltirib chiqaradigan imkoniyatlarga ega boʻlsa. 

Demak, kimki ushbu sifatlarni qoʻlga kiritsa, saydi komil boʻladi, yaʼni toʻla komillikka 

erishgan baxtli odam boʻladi. Tushunchalar haqiqatining ochilishidan maʼlumki, atom 

zarrachalaridan iborat boʻlgan moddiylik zulmat, nuqson va qusurlar toʻsigʻi bilan 

berkitilgandir. Agar u ana shu berkitilganlikdan qochib qutilsa, jaholatdan pok boʻladi 

va ilohiy nurdan bahramand boʻladi va sof javharga aylanadi. U vaqtda unga toʻla aql 

ismi qoʻyiladi. Har kishining martabasi u hosil qilgan aqli va saviyasi bilan oʻlchanadi. 

Bu faslda sanab oʻtganimiz holatida shunday fazilatlar darajasiga yetib kelish 

mumkinki, odamlar faoliyatining barchasi sof ilohiylikka yaqinlashib, xayrli ilohiy 

faoliyatga aylanadi. Sof xayrli boʻlgan har qanday feʼlu atvorda uning foili ruhdan 

boshqa maqsadni koʻzlamaydi. Uning feʼli sof xayrli gʻoyani istaydi va uning maqsadi 

ham maʼnaviy boʻladi. U gʻoyaga aylanganda ham nihoyat darajada yoqimli boʻladi va 

boshqa hech nimani xohlamaydi. Shunday qilib, odamlarning faoliyatining hammasi 

sof ilohiylikka biriksa, uning haqiqat zotidan limmo-lim boʻladiki, u ilohiy aqlga aylanib, 

badanning boshqa tabiiy daʼvolaridan qutiladi36. Koʻp mavjudotlar insonga uncha 

                                                             
35

Қодиров М. Насриддин Тусийнинг «Ахлоқи Носирий» асари ва унинг таҳлили.– Т., 2014. – Б.35. 
۱٩، ص ۴ش، چ  ۹۶۳۱  ی، اخلاق ناصری، به تصحیح مینىی و علیرضا حیدری، تهران: خىارزمی،خىاجه نصیر الدین طىس 36  

maʼqul kelmasa ham, ammo unga taalluqliligi yoʻq holda Alloh taolo tomonidan 

yaratilgan, biroq insoniy aql esa, inson tasarrufidagina boʻlishi mumkin. 

Sidqidildan ilmga oshno boʻlib, uning nazariy kuchi va ravishini oson hisoblaydi 

va haqiqat bilan til topishadi. Uning taʼbi maishat ehtiyojlari va eshitishi yolgʻonlardan 

nafratlanadigan boʻlib qolib, yuqori darajadagi kamolotga yaqinlashadi. U juda katta 

diqqat va qiziqish bilan hurmatini oʻrganishga kirishib, uning sirlari va hazinalarini, 

murakkab joylarini ochishda muvaffaqqiyatlarga erishib, oliy darajalariga erishadi. 

Bunday shogird tezda ushbu ilm sanʼatini egallashda oʻz zamonida yagonalikka 

erishib, uning eng yaqin muxlisiga aylanadi. Ammo uning bu ilm bilan ajablanishi oʻz 

vazifasini unutish darajasiga borib yetmasligi, ayni paytda uni chuqur oʻrganishga 

toʻsiq boʻlmasligi lozim. U shuni anglashi lozimki, ilmning oxiri yoʻq. Yuqorida 

aytilganlarning hammasi bilish ilmi boʻlib, uning darslarini oʻzlashtirish chogʻida nimaiki 

kashf etilsa, undan gʻaflatda qolmaslik, uni qaytarish va eslash bilan oʻz malakasini 

oshirishi lozim. Hikmat ilmi dunyodagi barcha narsalarni qanday boʻlsa, 

shundayligicha tushunish boʻlganligidan unga qiziquvchilar undagi mavjudotlarni 

qismlarga boʻlib oʻrganadilar. Mavjudotlarni ikki katta qismlarga boʻlib oʻrganish 

mumkin. Birinchi qismdagi mavjudotlar jumlasiga shunday narsalar kiradiki, ularning 

harakat jarayonlari kishilar irodasiga bogʻliq boʻlmaydi (osmonu falaklardagi ruhlar, 

unsurlar va boshqalar), ikkinchi guruhdagi mavjudotlarga inson tasarruf qilsa 

boʻladigan, jamoat shohidligida namoyon boʻladiganlar kiradi37. Demak, mavjudotlar 

haqidagi ilm ham ikki qismga boʻlinadi. Birinchi qismdagi ilmni nazariy hikmat 

deyishadi. Ikkinchisi esa, agar modda boʻlmasa, uning oʻzi ham boʻla olmaydi. Oʻz 

navbatida, bu qismni yana ikkiga boʻlish mumkin. Birinchisida aql va tasavvurda 

moddaning bor-yoʻqligiga eʼtibor berilmaydi, ikkinchisida esa, eʼtibor berilayotgan 

narsa, faqat modda boʻlgandagina maʼlum boʻladi. Demak, shu nuqtai nazardan 

nazariy hikmatni uch qismga boʻladilar. Birinchisini ilmu mobaʼdul tabia, deb atashadi, 

ikkinchisini ilmu riyoziy (matematika), uchinchisini esa, ilmu tabiiy deyishadi. Bu uch 

qism ilmdan har birisi, oʻz navbatida, bir qancha qismlarni oʻz ichiga oladi. Ularning 

baʼzilari usul sifatida boʻlsalar, baʼzilari ikkinchi darajalidirlar. Ammo birinchi ilmning 

usuli ikki fandan iborat boʻlib, birinchisi Allohu taolo va uning farmoniga binoan 

vujudga kelgan uchqunlari boʻlsa, ikkinchisi mavjudotlar va ularning turlaridir. 

Mavjudotlar birlik va koʻplik hamda vujubdan iborat boʻlib, paydo boʻlish yoki qadimdan 

mavjud boʻlish imkoniyatiga ega boʻlganliklari tufayli birinchi falsafa deb ataladilar. 

Mavjudotlarni bilish uchun ularni qismlarga boʻlishni davom ettirib, Nasiriddin Tusiy 

inson ruhiga yetib keladi va bu haqda shunday yozadi: ―Ruhlar ichida inson ruhini 

qoʻzgʻovchi va hayvonot jonlaridan tubdan farq qiluvchi shunday bir quvvat borki, uni 

nutq quvvati deb atashadi. Bu quvvat barcha narsalarni qurolsiz ravishda idrok eta 

oladi. Uning eʼtibori mavjudotlar haqiqatini va ularni oʻrab turgan sinflarga 

qaratilganligidan uni nazariy aql deyishadi‖. Uning tasarrufida inson faoliyatidagi 

yaxshi narsalarni yomonlaridan ajratish va kun kechirishning foydali jihatlarini aniqlash 

imkoniyati borligidan bunday quvvatni amaliy aql deb atashadi. Bu quvvatning ikki 

qismga boʻlinishidan ikki boʻlim shakllanganligi uchun ilmi hikmatni (falsafani) ikkiga 

boʻldilarki, birinchisini nazariy va ikkinchisini amaliy, deb atadilar. 

Junayd Bag‗dodiy yaqiynni shak-shubhaning oradan ko‗tarilishi, degan bo‗lsa, 

Zunnun Misriy ko‗z bilan ko‗rgan narsani — ilm, qalb bilan ko‗rgan narsani — yaqin 

deb aytgan. Nasiriddin Tusiy ―Takosur‖ surasining 6-oyati va ―Voqi‘a‖ surasining 94-

oyatiga tayanib, yaqiynning 3 darajasi — ilm-ul yaqiyn – ينعلم اليق  (shubha va gumondan 

xoli bo‗lgan aqida haqida bilim hosil qilish), ayn-ul yaqiyn – عين اليقين (shubhadan xoli 

aqida sohibi bo‗lish) va haqq-ul-yaqiyn – حق اليقين (shubhadan xoli aqidaning 

mohiyatiga yetish) borligini ta‘kidlaydi. Xususan, Nasiriddin Tusiy ―Adab ul-

mutaallimin‖ (―Talabalar madaniyati‖ – آداب المتعلمين) risoladagi masalalar sharhida 

ko‗pincha Allohning so‗zlari, Payg‗ambar hadislari hamda hikmatli so‗zlarga murojaat 

qiladi. Mutafakkirning fikriga ko‗ra, ilohiy fazilatlarning eng muvozanatlisi va 

mukammallikning eng yuqori chegarasi.  Bunda muallif aql va bilim bilan inson 

tabiatini madh etishni qo‗llab-quvvatlaydi38.  Inson o‗zining shaxsiyati va bilimining 

mukammalligini his qilishini qabul qilganligi sababli, ular bundan hayajonlanadilar.  

Shuning uchun mutafakkir ilmning lazzati ilmning sharaf darajasiga bog‗liq deb 

hisoblaydi. Nasiriddin Tusiy ilm mohiyati haqida fikr yuritib, ilm-fan bilan shug‗ullanish 

kayfiyat ekanligini aytdi.  Talaba birinchi navbatda o‗zi uchun yaxshi va yomonni 

e‘tiborsiz qoldirmaslik kerakligini, yaxshilik qilish kerakligini, yomondan saqlanish 

kerakligini tushuntiradi, shunda insonning ongi va bilimi uning uchun mayoq bo‗lishi 

mumkin.  Ilm olish masalasida, avvalo, u Qur‘onning kalimalari bilan bog‗lanadiki, 

o‗quvchi bilimlarni o‗rganishga mutloq intiladi va bu niyat barcha holatlar uchun 

asosdir.  Olimning fikriga ko‗ra, talaba ilmni Alloh uchun o‗rganishi, g‗azabini o‗zidan 

va boshqa johil odamlardan uzoqlashtirishi, Islomni pok tutishi, dinini obod qilishi va 

shu qadar yaxshilik qilishi maqsadga muvofiqdir.  Ilm-fanni o‗rganayotgan talaba esa 

bor kuchi bilan harakat qilishi, o‗lik va ma‘nosiz dunyoda hayotini behuda narsalarga 

sarflamasligi, ochko‗zlikdan tiyilishi, qasos olishdan va takabburlikdan saqlanishi 

kerak.  Ilm tolibi ilm-fanning eng yaxshisini tanlashi kerak, diniy bilimni chuqur 

o‗rganish esa bu eng katta boylikdir. O‗qituvchi haqida gap ketganda, talaba eng 

savodli, eng dindor va eng yaxshi o‗qituvchilarni tanlashi kerak.  Uning aytishicha, ilm 

o‗rganishni, ya‘ni yangi fanni o‗rganishni istagan har bir kishi atrofdagilar bilan 

maslahatlashishi kerak39. Muallif o‗quvchining bitta mavzuni chuqur o‗zlashtirmasdan 

boshqa mavzu bilan shug‗ullanishi yaxshi narsa emasligini uqtiradi.  Shuningdek, 

uning fikricha, talaba besabab o‗zi o‗qiyotgan shahardan boshqa shaharga ko‗chib 

o‗tmasligi kerak.  Buning sababi shundaki, bu talabani o‗qishi bilan bog‗liq ishdan 

mahrum qiladi, o‗quvchining e‘tiborini chalg‗itadi va vaqtini behuda sarflashga olib 

keladi40. Tusiyning fikriga ko‗ra, har bir kishi o‗zining salbiy xususiyatlarini yo‗qotishi 

mumkin.  Buning uchun Haqqa yuzlanish, aql va fikr kuchiga tayanish kerak.  Agar 

inson nima uchun bu dunyoga kelganini tushunmasa, demak u o‗zini anglamaydi va 

haqiqiy yo‗l qayerdaligini ham bilmaydi.  Aql faqat yaxshilikni yomondan ajratish uchun 

beriladi41. So‗fiylar singari Tusiy ham inson o‗z qalbini tarbiyalash uslubiga ko‗ra 

mukammallikka erisha oladi, deb ishonadi.  ―Kimki bu dunyo vaqtinchalik ekanligini 

bilsa, u dunyoning yovuzligidan saqlanib, unga aldanib qolmasligi mumkin.  Nafsini 

tarbiyalay oladigan har kim Haq yo‗lida borishi mumkin‖, - deb ta‘kidlaydi42.  

Qomusiy olim Nasiriddin Tusiyning ontologik, gnoseologik va mantiqiy 

qarashlarida biz ham yunon faylasuflari qarashlarining ta‘sirini, ham Islom dinining 

ta‘sirini kuzatamiz. Nasiriddin Tusiy bu masalalarda har ikkala jihatni oqilona 

muvozanatga keltirishga harakat qiladi. Tusiyning mantiqiy qarashlariga kelsak, bu 

yerda quyidagilarni ta‘kidlash zarur: Aristotel va Ibn Sino mantig‗ining asosiy 

tamoyillarini himoya qilish va rivojlantirish paytida Tusiy shu bilan birga o‗zining 

ko‗plab noyob asarlarini yozgan. Va bu bizga Tusiyning mantiqiy-epistemologik 

kontsepsiyasi haqida aniq tasavvurni beradi. Nasiriddin Tusiyning epistemologik 

qarashlarining shakllanishiga yunon-rim falsafasining ta‘siri qanchalik katta bo‗lmasin, 

baribir uning dunyoqarashi va uning barcha g‗oyalari Yaqin va O‗rta Sharq 

mamlakatlarining ma‘naviy merosiga asoslangan edi. Nasiriddin Tusiy o‗zining falsafiy 

mulohazalarida Aristotel an‘analarini davom ettirib, haqiqat masalasida ratsionalizm va 

sensualizm ikkala rolni ham o‗ynashini ko‗rsatishga intildi. Nasiriddin Tusiy shu tarzda 

falsafaning barcha yo‗nalishlarida o‗ziga xoslikka erishadi. 

